MODELOS MERAMENTE ORIENTATIVOS DE POSIBLES REQUISITOS DE ALTA DE SOCIOS DE NUMERO PARA INCLUÍR NO ARTIGO 5 DOS ESTATUTOS XERAIS

**Pode utilizarse calquera dos modelos seguintes, ou ben intercambiar requisitos dun e doutro segundo conveña, e tamén engadir, suprimir, e modificar os requisitos propostos.
MODELO 1: 
ARTIGO 5º. Son socios de Número todas as persoas maiores de idade, que satisfagan a cota social establecida pola asemblea xeral extraordinaria, e reúnan algún dos seguintes requisitos: 
1. Ser nativo das parroquias de .................................que forman parte do Tecor....................
2.- Vivir nas parroquias que forman parte do Tecor ................................... e estar empadroados nas mesmas, causando baixa como socio no momento en que se deixe de residir nas mesmas.
3.- Os que contraian matrimonio con nativos ou nativas, causando baixa na Sociedade no momento en que se separen ou divorcien legalmente.

4.- Os fillos de nativos  aínda que non residan nas parroquias que forman parte do Tecor ........................

5.- Ser socio fundador.

6.- Toda persoa que, sen reunir ningunha das condiciones anteriormente citadas, abone unha cota inicial de ingreso que se determinará, a proposta da Xunta Directiva, en Asemblea Xeral Extraordinaria;  ostentando unha vez que causa alta na Sociedade os mesmos dereito e obrigacións que calquera outro socio de número. Dita cota inicial de ingreso poderá ser actualizada e incrementada a proposta da Xunta Directiva e previa ratificación pola Asemblea Xeral en sesión Extraordinaria.

En tódolos supostos enumerados anteriormente esixirase a cesión dos dereitos cinexéticos e do dereito a cazar nos terreos dos que sexa titular o solicitante ou a persoa que lle outorgue o dereito.
Para acreditar o cumprimento dos anteriores requisitos presentaranse os documentos que o acrediten fehacientemente. 

Se con posterioridade á aprobación pola Asemblea Xeral Extraordinaria dos Estatutos calquera socio de número incorrese en incumprimento das condiciones anteriormente enumeradas, causará baixa na Sociedade, podendo ser readmitido no momento no que novamente cumpra algún dos requisitos citados.

O acceso á condición de socio a través do punto 5 anterior poderá ser limitado temporal o definitivamente, cando os intereses da Sociedade de Cazadores así o requiran,  previa aprobación pola Asemblea Xeral de socios.  

MODELO 2:
ARTIGO 5º. Son socios de Número todas as persoas maiores de idade, que satisfagan a cota social establecida pola asemblea xeral extraordinaria, e reúnan algún dos seguintes requisitos: 
1.- Ser residente ou nativo con propiedades nalgunha das parroquias que formen parte do Tecor  ......................................
2.- Ser fillo de residentes ou nativos con propiedades nalgunha das parroquias que forman parte do Tecor.
3.- Ter contraído matrimonio, ou ser parella de feito con nativos ou nativas, sempre que estes teñan propiedades dentro das parroquias que forman parte dos terreos do Tecor, causando baixa na Sociedade no momento que se separen ou divorcien.
4.- Ser propietario único e cunha antigüidade mínima de 5 anos de fincas situadas dentro das parroquias que formen parte do Tecor.
5.- Ser descendente dun socio. O descendente accederá a condición de socio cando o seu ascendente se dea de baixa na Sociedade.
Ademais de ter que acreditar que se reúne algunha das anteriores condicións esixirase para ser socio de número a cesión dos dereitos cinexéticos e do dereito a cazar nos terreos dos que se sexa titular á Sociedade de Caza.
Si se obtivese a condición de socio a través dos parágrafos 2 e 3 anteriores, esixirase así mesmo que os cónxuxes ou ascendentes cedan os dereitos cinexéticos e o dereito a cazar nos terreos dos que sexan titulares á Sociedade de Caza.
Polo tanto, perderase a condición de socio no caso de que se solicite a segregación ou se exercite a facultade de exclusión dos terreos da Sociedade de Caza de fincas propias ou das pertencentes ao cónxuxe ou aos ascendentes.
No caso de que a segregación ou exercicio da facultade de exclusión dos terreos sexa solicitada ou exercitada por unha Comunidade de Montes respecto do monte veciñal do que é titular, tódolos comuneiros pertencentes a esa Comunidade de Montes perderán a súa condición de socios da Sociedade de Caza.

Co fin de acreditar a residencia nalgunha das parroquias que forman parte do TECOR, aos efectos do disposto no parágrafo 1 deste artigo 5, esixirase a presentación dun certificado de empadroamento cunha antigüidade de un ano.

MODELO 3:
ARTIGO 5º. Son socios de Número todas as persoas maiores de idade, que satisfagan a cota social establecida pola asemblea xeral extraordinaria, e reúnan algún dos seguintes requisitos: 

1.- Ser nativo dalgunhas das parroquias que forman parte do ámbito territorial do Tecor en tanto manteñan vinculación co mesmo, perdéndose a condición de socio no momento en que se perda toda vinculación, carecendo de vivenda, fincas ou residencia.

2.- Ser residente cunha antigüidade mínima de ...... nalgunha das parroquias que forman parte do ámbito territorial do Tecor, perdendo a condición de socio no momento en que se deixe de residir. Para acreditar este requisito esixirase ter residencia efectiva non sendo suficiente a mera tenza dun certificado de empadroamento.

3.- Ser cónxuxe, ou parella de feito legalmente constituída de residente ou nativo sempre que estes reúnan as condicións dos apartados 1) e 2) anteriores, perdendo a condición de socio no momento en que se separe ou divorcie.

4.- Ser fillo ou neto de residente ou nativo sempre que estes reúnan as condicións dos apartados 1) e 2) anteriores.

5.- Ser propietario cunha antigüidade mínima de .... anos de fincas sitas dentro do ámbito territorial do Tecor cunha superficie mínima de ..... hectáreas.

Ademais de ter que acreditar que se reúne algún dos anteriores requisitos esixirase para acceder á condición de socio de número a cesión dos dereitos cinexéticos dos terreos dos que se sexa titular á Sociedade de Caza. No caso de que se acceda á condición de socio a través dos apartados 3) ou 4) deberá constar ademais a cesión dos dereitos cinexéticos do cónxuxe ou parella de feito ou do ascendente.

Polo tanto perderase a condición de socio no caso de que se solicite a segregación dos terreos dos que se sexa titular ou de terreos pertencentes ao cónxuxe, parella de feito ou ascendente no caso dos socios que causaran alta a través dos apartados 3) ou 4) deste artigo.

Perderán así mesmo a condición de socios aqueles que sen instar a segregación de terreos do Tecor exerciten sobre os seus terreos a facultade de exclusión prevista no artigo 17 da Lei de Caza de Galicia, prohibindo a caza nos mesmos. 

No suposto de que se segregue ou exercite a facultade de exclusión do Tecor terreos pertencentes a unha Comunidade de Montes, perderán a condición de socio tódolos comuneiros.

